
Lingua:

Questa glista da controlla po vegnir duvrada per far in’autovalitaziun (colonna 1) e per laschar valitar sias conuschientschas  
linguisticas dad autras persunas, p.ex. da scolastAs (colonna 2). Sch’i sa tracta da conuschientschas betg anc acquistadas,  
duess ins inditgar l’impurtanza ch’ellas han per emprender la lingua (colonna 3 = finamiras). 
Las lingias vidas èn previsas per inditgar quai ch’ins sa uschiglio anc u quai ch’è impurtant per emprender sin quest nivel.  

Utilisar ils suandants segns:
En las colonnas 1 e 2  
3 Jau poss far quai sut circumstanzas normalas
33 Jau poss far quai senza difficultads

Sch’ins po far in crutsch tar pli che 80% dals puncts, han ins probablamain cuntanschì il nivel A1.

Tadlar 1 2 3

Jau poss chapir, sch’ins discurra en moda fitg plauna e clera cun mai e sch’i dat lungas pausas che ma laschan temp 
da chapir il senn.

Jau poss chapir indicaziuns simplas: co ir dad A a B, a pe u cun meds da transport publics.

Jau poss chapir dumondas u invitaziuns da far insatge, sch’ellas vegnan drizzadas a mai en moda clera 

e plaunsieu. Jau poss suandar instrucziuns curtas e simplas.

Jau poss chapir cifras, pretschs e las uras.

Leger 1 2 3

Jau poss chapir indicaziuns davart persunas (domicil, vegliadetgna etc.) en artitgels da gasetta.

Jau poss eleger in concert u in film sin chalenders d’occurrenzas u placats e chapir nua e cura ch’el ha lieu.

Jau poss chapir in questiunari (al cunfin u tar l’arrivada en l’hotel) uschia che jau poss dar las indicaziuns las pli 
impurtantas davart mia persuna (p.ex. num, prenum, data da naschientscha, naziunalitad).

Jau poss chapir pleds ed expressiuns sin tavlas ch’ins vesa savens en il mintgadi (p.ex. «staziun», «parcadi»,  
«scumond da fimar», «star a dretga».

Jau poss chapir ils cumonds ils pli impurtants d’in program da computer, sco p.ex. «arcunar», «stizzar», «avrir»,  
«serrar».

Jau poss chapir simplas indicaziuns scrittas (p.ex. co ir dad A a B).

Jau poss chapir communicaziuns curtas e simplas sin cartas postalas, p.ex. salids da vacanzas.

Jau poss chapir en situaziuns dal mintgadi simplas communicaziuns scrittas da conuschentAs e colla vuraturAs, p.ex. 
«Jau turn a las 4.»

En colonna 3
! Quai è ina finamira per mai
!! Quai ha prioritad per mai

A1Nivel

Participar ad ina conversaziun 1 2 3

Jau poss preschentar insatgi e duvrar expressiuns simplas per salidar e prender cumià.

Jau poss tschentar dumondas simplas e respunder a talas, far constataziuns simplas u reagir sin constataziuns  
simplas dad auters, sch’i sa tracta da chaussas gist necessarias u bain conuschentas.

Jau poss m’exprimer en moda simpla, sche mes partenari / mia partenaria da discussiun è pront / a da repeter ina  
u l’autra chaussa in pau pli plaun u cun auters pleds e ma gida a formular quai che jau less dir.

Jau poss far simplas cumpras, sch’igl è pussaivel da mussar cun segns u gests quai che jau manegel.

Jau vegn a frida cun cifras, indicaziuns da quantitad, pretschs e las uras.

Jau poss dumandar auters per insatge u dar insatge ad auters.

Jau poss tschentar dumondas persunalas ad insatgi – p.ex. davart il domicil, sias relaziuns, las chaussas ch’el  
posseda etc. – ed jau poss respunder a talas dumondas, sch’ellas vegnan formuladas en moda clera e plaunsieu.

Jau poss far indicaziuns da temp cun agid dad expressiuns sco «l’emna proxima», «venderdi passà», «il november», 
«a las trais».

Discurrer en moda coerenta 1 2 3

Jau poss dar infurmaziuns davart mia persuna (p.ex. adressa, numer da telefon, vegliadetgna, naziunalitad,  
famiglia, hobis).

Jau poss descriver nua che jau abitesch.

Strategias 1 2 3

Jau poss dir che jau na chapesch betg insatge.

Jau poss dumandar insatgi cun pleds simpels da repeter insatge.

Jau poss dumandar insatgi cun pleds simpels da discurrer pli plaun.

Scriver 1 2 3

Jau poss dar infurmaziuns davart mia persuna sin in questiunari (professiun, vegliadetgna, domicil, hobis).

Jau poss scriver ina carta da gratulaziun, p.ex. per l’anniversari.

Jau poss scriver ina simpla carta postala (p.ex. cun salids da vacanzas).

Jau poss scriver ina notizia per infurmar insatgi nua che jau sun e nua che nus ans scuntrain.

Jau poss scriver frasas simplas davart mamez / za, p.ex. nua che jau abitesch e tge che jau fatsch. 

